
ᑭᕙᓪᓕᖅ
KIVALLIQ REGION

ᕿᑎᕐᒥᐅᑦ
KITIKMEOT REGION

ᕿᑭᖅᑖᓗᒃ
QIKIQTANI REGION

ᐃᒃᐱᐊᕐᔪᒃ
IKPIARJUK
ARCTIC BAY

ᖃᐅᓱᐃᑦᑐᖅ
QAUSUITTUQ
RESOLUTE BAY

ᐊᐅᓱᐃᑦᑐᖅ
AUSUITTUQ
GRISE FIORD

ᒥᑦᑎᒪᑕᓕᒃ
MITTIMATALIK
POND INLET

ᑲᖏᖅᑐᒑᐱᒃ
KANGIQTUGAAPIK
CLYDE RIVER

ᓴᓂᕋᔭᒃ
SANIRAJAK
HALL BEACH

ᐃᒡᓗᓕᒃ
IGLULIK
IGLOOLIK

ᕿᑭᖅᑕᕐᔪᐊᖅ
QIKIQTARJUAQ
QIKIQTARJUAQ

ᐸᓐᓂᖅᑑᖅ
PANGNIRTUNG
PANGNIRTUNG

ᐃᖃᓗᐃᑦ
IQALUIT
IQALUIT

ᑭᒻᒥᕈᑦ
KIMMIRUT
KIMMIRUT

ᑭᙵᐃᑦ
KINNGAIT
CAPE DORSET

ᓴᓂᑭᓗᐊᖅ
SANIKILUAQ
SANIKILUAQ

ᐅᑭᐅᖅ 2020
WINTER 2020

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓕᐅᖅᑎᐅᓐᖏᖦᖢᑎᒃ 
ᑲᑐᔾᔨᖃᑎᒌᖑᔪᑦ, ᑭᒡᒐᖅᑐᐃᓪᓗᑎᒃ 15,500ᓂᒃ ᐃᓄᖕᓂᒃ ᕿᑭᖅᑖᓗᖕᒥ 
ᓄᓇᕘᒥ. ᕿᑭᖅᑖᓗᒃ 13ᓂ ᓄᓇᓕᖃᖅᑐᖅ ᐊᐅᓱᐃᑦᑐᕐᒥᑦ, ᖁᑦᑎᒃᑐᒥᑦ, 
ᑕᐅᓄᖓ ᓴᓂᑭᓗᐊᕐᒧᑦ, ᖁᓪᓕᒃᓴᔭᕐᓂᐊᕐᕕᖕᒥ.

ᕿᑭᖅᑕᓂᒃᑯᑦ ᐋᖅᑭᑦᑕᐅᓯᒪᒻᒪᑕ ᓴᐳᔾᔨᓂᐊᕐᖓᑕ, 
ᐊᑐᖅᑎᑦᑎᒋᐊᒃᑲᓂᕐᓂᐊᕐᖓᑕ ᓯᕗᒧᐊᑦᑎᑦᑎᓂᐊᕐᖓᑕᓗ 
ᐱᔪᓐᓇᐅᑎᖏᓐᓂᒃ ᐱᕚᓪᓕᕈᑎᔅᓴᖏᓐᓂᓪᓗ ᕿᑭᖅᑕᓂ ᓄᓇᓖᑦ ᐃᓄᐃᑦ. 
ᑎᒃᑯᐊᖅᑕᐅᓯᒪᓪᓗᑎᒃ ᐃᓄᖕᓄᑦ ᑎᒥᖁᑎᒋᔭᐅᔪᖅ ᓄᓇᕗᑦ ᐊᖏᕈᑎᐊᒍᑦ. 
ᕿᑭᖅᑕᓃᒃᑯᑦ ᐃᓚᒋᔭᐅᖃᑕᐅᔪᖅ ᐱᖓᓲᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐊᒃᑐᐊᖓᔪᓄᑦ ᓄᓇᕗᑦ ᑐᓐᖓᕕᒃᑯᓐᓂᑦ; ᐊᓯᖏᑦ ᑲᑐᔾᔨᖃᑎᒌᖑᔪᑦ ᑖᒃᑯᐊ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ. 
ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᑐᒍᑦ ᑲᑐᔾᔨᖃᑎᒋᕙᑦᑕᑎᓐᓂᒃ, ᓲᕐᓗ ᐃᓄᐃᑦ 
ᑕᐱᕇᑦ ᑲᓇᑕᒥ ᐊᒻᒪᓗ ᐃᓄᐃᑦ ᐅᑭᐅᖅᑕᖅᑐᒥᐅᓄᑦ ᑲᑎᒪᔩᑦ ᑲᓇᑕᒥ, 
ᐊᒻᒪᓗᑦᑕᐅᖅ ᐊᓪᓚᕝᕕᖁᑎᖏᑦ ᐊᔾᔨᒌᙱᑦᑐᑦ ᒐᕙᒪᒃᑯᑦ, ᑭᒡᒐᖅᑐᐃᓪᓗᑕ 
ᐃᓄᓐᓂᑦ ᐃᓄᐃᑦ ᓄᓇᖓᓐᓂ.

ᒪᕐᕉᒃ ᑎᒥᖁᑎᒋᔭᐅᔫᒃ ᕿᑭᖅᑕᓃᒃᑯᓐᓄᑦ: ᑲᑭᕙᒃ ᑲᑐᔾᔨᖃᑎᒌᖏᑦ, 
ᐱᓕᕆᐊᒃᓴᖃᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᒥᑭᔪᓂᒃ ᓇᖕᒥᓂᓕᕆᓂᕐᒧᑦ; 
ᐊᒻᒪᓗ ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᒃᑯᑦ, ᐱᓐᖑᖅᑎᑕᐅᓯᒪᔪᑦ ᐊᐅᓚᑦᑎᓂᐊᕐᒪᑕ 
ᐱᕙᓪᓕᐊᑎᑦᑎᓕᕆᔨᒋᔭᐅᓪᓗᑎᒃ ᑭᒡᒐᖅᑐᖅᖢᑎᒃ ᕿᑭᖅᑕᓃᒃᑯᓐᓂ. 

The Qikiqtani Inuit Association (QIA) is a not-for-profit 
society, which represents approximately 15,500 Inuit in the 
Qikiqtani region of Nunavut. The Qikiqtani region includes 
13 communities from Grise Fiord, in the High Arctic, down to 
Sanikiluaq, on the Belcher Islands.

QIA was established to protect, promote and advance the 
rights and benefits of Qikiqtani Inuit. It is a Designated Inuit 
Organization under the Nunavut Agreement. QIA is one of 
three Regional Inuit Associations affiliated with Nunavut 
Tunngavik Inc.; the other associations include the Kitikmeot 
Inuit Association and the Kivalliq Inuit Association. We work 
closely with our partners, such as Inuit Tapiriit Kanatami and 
the Inuit Circumpolar Council Canada, as well as different 
levels of government, to represent Inuit in the Inuit Nunangat.

Two other organizations operate under the QIA umbrella: 
Kakivak Association, responsible for community economic 
development and small businesses; and Qikiqtaaluk 
Corporation, created to manage economic development  
on behalf of QIA.

QIKIQTANI
INUIT ASSOCIATION

ᕿᑭᖅᑕᓂ
ᐃᓄᐃᑦ ᑲᑐᔾᔨᖃᑎᒌᖏᑦ



2019ᒥ, ᕿᑭᖅᑕᓃᒃᑯᑦ ᐊᒻᒪᓗ ᒐᕙᒪᑐᖃᒃᑯᑦ ᐋᔩᕋᕈᑎᖃᓚᐅᕐᒪᑕ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᒃᓴᖏᓐᓂᒃ ᐊᖏᕈᑎᒥᒃ ᑕᓪᓗᕈᑎᐅᑉ ᐃᒪᖓᓂ 
ᓴᐳᔾᔨᕕᖕᒥ ᐊᒻᒪᓗ ᓴᐳᔾᔭᐅᒍᑎᒋᔭᐅᑲᐃᓐᓇᕐᓂᐊᖅᑐᒥᒃ ᑐᕙᐃᔪᐃᑦᑐᕐᒥ ᓴᐳᔾᔨᕕᖕᒥ. 
ᑖᒃᑯᐊ ᑲᑎᓪᓗᒋᑦ ᑕᓪᓗᕈᑎᐅᑉ ᐃᒪᖓ ᐊᒻᒪᓗ ᑐᕙᐃᔪᐃᑦᑐᖅ ᑭᒡᒐᖅᑐᐃᓂᖃᖅᑐᑦ 7.45 
ᐳᓴᓐᑎᒥᒃ ᑲᓇᑕᒥ ᓴᐳᔾᔭᐅᓯᒪᔪᓂᒃ ᐃᒪᓂᒃ ᓯᔾᔭᕆᔭᐅᔪᓂᓗ, ᐊᖏᓂᖅᓴᐅᕌᕐᔪᒃᑐᒥᒃ 
ᓄᓇᓕᒡᔪᐊᖑᔪᒥᒃ ᐴᓚᓐᒥ. 

ᑖᓐᓇ ᐃᒪᖅ ᐱᒻᒪᕆᐋᓗᖕᒪᑦ ᐃᒪᕐᒥᐅᑕᓄᑦ ᐊᒻᒪᓗ ᐱᖃᓯᐅᑎᓯᒪᓪᓗᓂ ᓯᑯᑐᖃᕐᓂ 
ᐃᑲᔪᖃᑕᐅᑎᓪᓗᒋᑦ ᓯᓚᐅᑉ ᖃᓄᐃᓐᓂᕆᔭᖏᓐᓄᑦ ᐊᒻᒪᓗ ᒪᑭᒪᑎᑦᓯᓂᐊᖅᖢᑎᒃ 
ᓄᓇᓕᖁᑎᑦᑎᓐᓂ. ᑐᕙᐃᔪᐃᑦᑐᖅ ᓯᑯᑐᖃᖃᖅᑐᖅ ᐅᒪᔪᕋᓛᓄᑦ ᐱᒻᒪᕆᐅᔪᓄᑦ 
ᓂᕿᒃᓴᕆᔭᐅᕙᒃᑐᓄᑦ ᐃᒪᕐᒥᐅᑕᓂ. ᑕᓪᓗᕈᑎᐅᑉ ᐃᒪᖓᓂ ᐅᒪᔪᖃᐅᑦᓯᐊᖅᑐᖅ ᓇᑦᓯᕐᓂ, 
ᕿᓚᓗᒐᓂ, ᐊᐃᕕᕐᓂ, ᓇᓄᕐᓂ, ᑎᖕᒥᐊᓂᓪᓗ ᑐᓛᓱᓂ. ᑕᒪᓐᓇ ᐃᒪᖁᑎ ᑕᓪᓕᒪᓂ 
ᐃᓄᖕᓄᑦ ᓄᓇᓕᖕᓂ ᐊᕙᓗᔭᐅᓯᒪᔪᖅ.  

4,000ᓗᐊᑦ ᐃᓄᐃᑦ ᓇᔪᖅᑐᑦ ᐃᒃᐱᐊᕐᔪᖕᒥ, ᑲᖏᖅᑐᒑᐱᖕᒥ, ᐊᐅᓱᐃᑦᑐᕐᒥ, ᒥᑦᑎᒪᑕᓕᖕᒥ 
ᖃᐅᓱᐃᑦᑐᕐᒥᓗ, ᑖᒃᑯᐊᑕᓪᓕᒪᑦ ᓄᓇᓖᑦ ᖁᑦᑎᒃᑐᒥᒃ ᓄᓇᓖᑦ ᐊᑭᒋᔭᖃᖅᑐᑦ ᑕᓪᓗᕈᑎᐅᑉ 
ᐃᒪᖓᓂ. 92% ᐃᓄᒻᒪᕆᐅᔪᑦ. ᑖᓐᓇ ᐃᒪᖁᑎ ᐊᑐᖅᑕᐅᔪᒻᒪᕆᐅᔪᖅ. ᐃᓛᓐᓂᒃᑯᑦ 
ᐃᓄᐃᑦ ᐃᖏᕐᕋᕆᐊᖃᖅᐸᒃᑐᑦ ᕼᐊᓐᑕᖏᓐᓂᒃ ᑭᓚᒦᑕᓂ ᐅᒥᐊᒃᑯᑦ ᖃᒧᑕᐃᔭᒃᑯᓪᓘᓐᓃᑦ 
ᐃᖃᓗᒃᓯᐅᖅᖢᑎᒃ, ᑎᖕᒥᐊᖅᓯᐅᖅᖢᑎᒃ, ᓇᑦᓯᖅᓯᐅᖅᖢᑎᒃ ᐊᒻᒪᓗ ᐊᓯᖏᓐᓂᑦ 
ᐃᒪᕐᒥᐅᑕᓂ ᓂᕿᒃᓴᓄᑦ ᐊᓐᓄᕌᒃᓴᓄᓪᓗ. ᑐᕙᐃᔪᐃᑦᑐᖅ ᐃᑳᕐᕕᒋᔭᐅᔪᖅ ᑲᓇᑕᒥᑦ 
ᐊᑯᑭᑦᑐᓄᑦ, ᐊᒃᑐᐊᑎᑦᓯᔪᒥᒃ ᐃᓄᖕᓂ ᐅᑭᐅᖅᑕᖅᑐᕐᒥᐅᑕᐅᔪᓄᑦ ᓄᓇᕐᔪᐊᕐᒥ. 

ᐊᑐᕐᓗᒋᑦ ᑖᒃᑯᐊ ᐊᖏᕈᑏᑦ ᓴᐳᔾᔨᓯᒪᓂᐊᖅᑐᑦ ᑕᓪᓗᕈᑎᐅᑉ ᐃᒪᖓᓂ ᑐᕙᐃᔪᐃᑦᑐᕐᒥᓗ, 
ᕿᑭᖅᑕᓃᒃᑯᑦ ᐃᓄᐃᑦ ᓯᕗᓕᖅᑎᖏᑦ ᑕᑯᓐᓇᙳᐊᓚᐅᖅᓯᒪᔭᖏᑦ ᓴᐳᔾᔨᒍᒪᓂᕐᒥᒃ 
ᐃᒪᖁᑎᑦᑎᓂ ᑕᐃᒪᙵᓂᑦ 1960ᓂᑦ ᐱᔾᔪᑎᒋᔭᐅᓪᓗᓂ ᐅᖅᓱᐊᓗᓐᓂᐊᕐᓂᖅ 
ᒑᓯᒃᓴᖅᓯᐅᕐᓂᕐᒥᓗ ᐱᕙᓪᓕᐊᑎᑦᓯᒍᒪᔪᓂᒃ. 

ᑖᒃᑯᐊ ᐊᖏᕈᑏᑦ ᓴᐳᔾᔨᑐᐃᓐᓇᙱᑦᑐᑦ ᐊᕙᑎᑦᑎᓐᓂ, ᑮᓇᐅᔭᖅᑖᕐᕕᐅᓚᐅᕐᒥᖕᒪᑦ 
ᓄᓇᓖᑦ ᐱᔭᕆᐊᖃᒻᒪᕆᒃᑕᖏᓐᓂᒃ; ᑮᓇᐅᔭᖃᖅᑎᑦᓯᓗᑎᒃ ᑕᒪᓐᓇ ᐱᑕᖃᙱᓈᕐᓂᐅᔪᑦ 
ᐊᔾᔨᒌᓕᖅᑎᑕᐅᖁᓪᓗᒋᑦ ᐊᓯᖏᓐᓂᑎᑐᑦ ᑲᓇᑕᐅᑉ ᓄᓇᓕᒋᔭᖏᓐᓂᑦ. ᑭᖑᓪᓕᖅᐹᖅ, 
ᐃᓄᐃᑦ ᐅᑭᐅᖅᑕᖅᑑᑉ ᖁᑦᑎᒃᑐᖓᓂ ᒥᑭᔪᓂ ᐅᒥᐊᓕᖕᓄᑦ ᑐᓚᑦᑕᕐᕕᒃᑖᕐᓂᐊᖅᖢᑎᒃ 
ᐱᔭᕆᐊᑭᓐᓂᖅᓴᐅᑎᑦᓯᓂᐊᖅᑐᒥᒃ ᐅᒥᐊᓕᖕᓄᑦ ᐊᒻᒪᓗ ᓂᕿᒃᓴᖅᓯᐅᑎᐅᔪᓂ ᐃᓚᒌᓄᑦ.  

ᑖᒃᑯᐊ ᐊᖏᕈᑎᑦ ᑲᔪᓯᒍᓐᓇᕋᔭᓚᐅᙱᑦᑐᑦ ᕿᑭᖅᑕᓃᒃᑯᑦ ᐊᔭᐅᕆᓚᐅᙱᑉᐸᑕ 
ᑐᕌᒐᖃᕈᒪᓪᓗᑎᒃ ᐱᓕᕆᖃᑎᒋᓗᒋᑦ ᒐᕙᒪᓕᒫᖑᔪᖅ − ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᑦ 
ᐊᖏᖅᓯᒪᓚᐅᙱᑉᐸᑕ ᐃᒃᐱᒍᓱᓚᐅᙱᑉᐸᑕ ᑕᑯᓐᓇᙳᐊᖅᑕᐅᔪᓂ ᓯᕗᒧᐊᕈᑎᒋᔭᐅᔪᓂ 
ᐃᓄᖕᓄᑦ ᐊᒻᒪᓗ ᐲᔭᖅᐸᓪᓕᐊᓗᒋᑦ ᐊᔾᔨᒌᙱᑎᑦᓯᓂᐅᓗᐊᖅᑐᖅ ᐊᑐᕙᒥ. 

ᑖᒃᑯᐊ ᐊᖏᕈᑏᑦ ᐱᔾᔪᑎᒋᓪᓗᒋᑦ, ᐃᓄᐃᑦ ᐃᖅᑲᓇᐃᔮᖅᑖᕋᓱᒍᓐᓇᖅᓯᓂᐊᓕᖅᑐᑦ 
ᐊᕙᑎᒥᒃ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐅᒪᔪᓂᒃ ᓇᐅᑦᑎᖅᓱᕐᓂᒧᑦ ᓇᐅᑦᑎᖅᓱᖅᑏᑦ 
ᐱᓕᕆᐊᖏᑦᑎᒍᑦ. ᓇᐅᑦᑎᖅᓱᖅᑏᑦ ᐃᔨᒋᔭᐅᕗᑦ ᓯᐅᑎᒋᔭᐅᕗᓪᓗ ᑕᓪᓗᕈᑎᐅᑉ ᐃᒪᖓᓄᑦ 
− ᓇᐅᑦᑎᖅᓱᑐᐃᓐᓇᙱᖦᖢᑎᒃ ᑭᓯᐊᓂᑦᑕᐅᖅ ᐅᒪᔪᖅᓯᐅᑎᐅᔪᑦ ᓂᕿᒃᓴᖅᓯᐅᖅᖢᑎᒃ 
ᓄᓇᓕᖕᒥᐅᓄᑦ. 

ᓇᐅᑦᑎᖅᓱᖅᑏᑦ ᐃᖅᑲᓇᐃᔮᖏᑦ ᓈᒻᒪᑐᐃᓐᓇᖅᑐᑦ ᓱᖃᐃᒻᒪᑦ ᐃᓄᐃᑦ ᑕᐃᒪᙵᓕᒫᖅ 
ᓴᐳᔾᔨᓯᒪᔪᑦ ᐃᒪᓂᒃ, ᓯᑯᓂ ᐅᒪᔪᓂᓗ. ᓇᐅᑦᑎᖅᓱᖅᑎᓪᓚᕆᐅᔪᑦ ᐅᑭᐅᖅᑕᖅᑑᑉ 
ᖁᑦᑎᒃᑐᖓᓂ. 

ᐅᑭᐅᖅᑕᖅᑐᖅ ᐅᖅᑰᓯᕙᓪᓕᐊᑐᐃᓐᓇᖅᑎᓪᓗᒍ ᐊᒻᒪᓗ ᓯᑯᑦᑎᐊᕈᓐᓇᐃᓕᓂᖅ 
ᓯᕕᑐᓂᖅᓴᐅᓕᖅᑎᓪᓗᒍ, ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᒫᓂ ᐱᖁᑎᕐᔪᐊᓂ 
ᐱᕕᖃᖅᑎᑦᓯᓂᐊᖅᑐᖅ ᐃᓄᖕᓂ ᓱᖏᐅᓕᕐᓗᑎᒃ ᐊᒻᒪᓗ ᑲᔪᓯᒍᓐᓇᕐᓗᑎᒃ ᓯᓚ 
ᐊᓯᔾᔨᖅᐸᓪᓕᐊᓕᕋᓗᐊᖅᑎᓪᓗᒍ. 

54 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦ ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᐊᒡᒌᓯ 1, 2019 ᒐᕙᒪᑐᖃᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑐᓴᖅᑎᑦᓯᓚᐅᕐᒪᑕ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᒃᓴᖏᓐᓂ 
ᐊᖏᕈᑎᒥᒃ ᐱᙳᖅᑎᑕᐅᓂᖓᓂ ᑕᓪᓗᕈᑎᐅᑉ ᐃᒪᖓᓂ ᓴᐳᔾᔨᕕᖕᒥ. ᑖᓐᓇ ᐊᖏᕈᑎ 
ᐱᖃᓯᐅᑎᓯᒪᔪᖅ ᓴᐳᔾᔨᔭᐅᓯᒪᓂᐊᕐᓂᖓᓂ ᑐᕙᐃᔪᐃᑦᑐᖅ ᓴᐳᔾᔨᕕᖓᓂ. 

ᕿᑭᖅᑕᓃᒃᑯᑦ ᐱᓕᕆᓚᐅᕐᒪᑕ ᒐᕙᒪᓕᒫᕐᒥ ᑐᕌᕐᕕᖃᖅᖢᑎᒃ ᐋᔩᕋᕈᑎᖃᖅᑎᓪᓗᒋᑦ 
ᑕᓪᓗᕈᑎᐅᑉ ᐃᒪᖓᓄᑦ ᐊᖏᕈᑎᒥᒃ. ᑕᐃᒫᒃ ᐱᑎᓪᓗᒋᑦ ᖄᒃᑲᓐᓂᐊᒍᑦ 
ᐊᖏᕈᑎᖃᕈᓐᓇᖅᓯᓚᐅᕐᒪᑕ ᐊᓯᖏᓐᓂᑦ ᒐᕙᒪᑐᖃᒃᑯᑦ ᐱᓕᕆᕕᖏᓐᓂᑦ 
ᑮᓇᐅᔭᖅᑖᒃᑲᓐᓂᖅᖢᑎᒃ ᐱᖁᑎᕐᔪᐊᒃᓴᓄᑦ ᐊᑐᕐᓂᐊᖅᑐᓂ. 

ᑖᒃᑯᐊ ᐊᖏᕈᑏᑦ ᑲᔪᓯᑎᑕᐅᓂᖏᑦ ᑐᙵᕕᒋᔭᐅᔪᓐᓇᕐᒪᑕ ᑭᓱᑐᐃᓐᓇᕐᓂ 
ᑲᔪᓯᑎᑦᓯᔪᓐᓇᕐᓂᕐᒥᒃ ᐃᓄᐃᑦ ᐊᒻᒪᓗ ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᒌᑦᓯᐊᖅᑎᓪᓗᒋᑦ. 
ᑖᓐᓇ ᐊᑐᖅᑕᐅᓚᐅᖅᓯᒪᙱᑦᑐᖅ ᐊᖏᕈᑎᖃᕐᓂᖅ ᓇᓗᓇᐃᖅᓯᓯᒪᖕᒪᑕ ᐃᓄᐃᑦ 
ᐊᐅᓚᑦᑎᓂᐊᕐᓂᖏᓐᓂ ᓴᐳᔾᔨᕕᖕᓂ, ᐃᖅᑲᓇᐃᔮᒃᓴᖃᖅᑎᑦᓯᓂᕐᒥᒃ ᐃᓄᖕᓂ 
ᐊᕙᑎᒥᒃ ᓇᐅᑦᑎᖅᓱᖅᑎᐅᓂᕐᒥᒃ ᐊᒻᒪᓗ ᑮᓇᐅᔭᖃᖅᑎᑦᓯᓂᕐᒥᒃ ᐱᖁᑎᕐᔪᐊᓂ 
ᐱᑕᖃᙱᓗᐊᖅᑐᓂᒃ ᐅᑭᐅᖅᑕᖅᑑᑉ ᖁᑦᑎᒃᑐᖓᓂ. 

“ᑲᑐᔾᔨᖃᑎᒋᔭᐅᓂᖏᑦ ᐊᔾᔨᒌᒃᑐᒥᒃ 
ᐃᓚᒋᔭᐅᓂᖃᖅᑐᑦ ᒐᕙᒪᑐᖃᒃᑯᓐᓂᑦ  
ᐃᓱᒋᔭᐅᓪᓗᓂ ᓴᐃᒻᒪᖃᑎᒌᒃᐸᓪᓕᐊᓂᖅ 
ᐃᑲᔪᓚᐅᕐᒪᑦ ᓴᐳᔾᔨᓂᕐᒥᒃ ᐊᕙᑎᑦᑎᓐᓂ 
ᐊᒻᒪᓗ ᐱᕕᒃᓴᖃᖅᑎᑦᓯᓂᕐᒥᒃ 
ᐃᓄᖁᑎᑦᑎᓐᓄᑦ” 
- ᐲᔨᐊ ᐊᕿᐊᕈᖅ, ᕿᑭᖅᑕᓃᒃᑯᑦ ᐊᖓᔪᖅᑳᖓ

“ᐱᓚᐅᖅᑕᕗᑦ ᑖᒃᑯᓇᙵᑦ ᐊᖏᕈᑎᓂᑦ 
ᑐᙵᕕᒋᔭᐅᓂᐊᖅᑐᑦ ᓯᕗᓂᕐᒥᒃ 
ᐃᖅᑲᓇᐃᔭᖃᑎᒌᖕᓂᕆᔭᖏᓐᓄᑦ ᐃᓄᐃᑦ 
ᒐᕙᒪᑐᖃᒃᑯᓪᓗ.” 
- ᐲᔨᐊ ᐊᕿᐊᕈᖅ, ᕿᑭᖅᑕᓃᒃᑯᑦ ᐊᖓᔪᖅᑳᖓ

ᐱᒋᐊᕐᓂᖓ ᖃᓄᐃᓕᖓᓯᒪᓂᖓ



92%
3,865 28%

85% 35%

27.12 20,491 
19% 44%

ᑕᓪᓗᕈᑎᐅᑉ ᐃᒪᖓᓂ ᓄᓇᓖᑦ ᐊᑭᒋᔭᐅᔪᑦ 
ᖃᓄᐃᓕᖓᓂᖏᑦ
ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᖃᐅᓱᐃᑦᑐᕐᓗ 

ᐊᖏᕈᑎᓂᑦ ᑐᓴᕈᒥᓇᖅᑐᑦ

ᑲᑎᓪᓗᒋᑦ ᐃᓄᖁᑎᒋᔭᐅᔪᑦ 
ᐅᓄᕐᓂᖏᑦ

ᐃᓄᒻᒪᕇᑦ ᐅᓄᕐᓂᖏᑦ 

ᐃᓄᒃᑎᑑᕈᓐᓇᖅᑐᑦ

ᐅᑭᐅᖃᕋᔪᒃᑐᑦ

ᖃᔅᓯᐅᓂᖏᑦ ᖁᕝᕙᓯᓐᓂᖅᓴᓄᑦ 
ᐃᓕᓐᓂᐊᖅᑎᑦ 
ᓇᓗᓇᐃᒃᑯᑕᖅᑖᖅᓯᒪᓂᖏᑦ

ᖑᓂᖏᑦ ᓂᓐᓂᐅᖅᑐᑦ 

ᐃᖅᑲᓇᐃᔭᖅᑐᑦ

ᑮᓇᐅᔭᓕᐅᕐᓂᓪᓗᐊᖅᑕᖅ

ᓂᖃᐃᑐᖃᑦᑕᖅᑐᑦ

76 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦ ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᑕᓪᓗᕈᑎᐅᑉ ᐃᒪᖓᓂ ᑐᕙᐃᔪᐃᑦᑐᕐᒧᓪᓗ ᐊᖏᕈᑏᑦ 
ᐃᓗᓕᖃᖅᑐᑦ ᐱᒻᒪᕆᐅᔪᓂᒃ ᐃᑲᔫᓯᐊᒃᓴᓂ ᐊᒻᒪᓗ 
ᑮᓇᐅᔭᓂ ᕿᑭᖅᑕᓂ ᓄᓇᓕᖏᓐᓄᑦ ᐃᒃᐱᐊᕐᔪᖕᒧᑦ, 
ᑲᖏᖅᑐᒑᐱᖕᒧᑦ, ᐊᐅᓱᐃᑦᑐᕐᒧᑦ ᒥᑦᑎᒪᑕᓕᖕᒧᑦ 
ᖃᐅᓱᐃᑦᑐᕐᒧᓪᓗ. ᑖᒃᑯᐊ ᐃᑲᔫᓯᐊᒃᓴᑦ ᐊᒻᒪᓗ ᑮᓇᐅᔭᐃᑦ 
ᐊᑐᕐᓂᐊᖅᑐᑦ ᐱᖁᑎᕐᔪᐊᓄᑦ, ᐊᐅᓚᑦᑎᔾᔪᑎᒃᓴᓄᑦ, 
ᐃᖅᑲᓇᐃᔮᒃᓴᓄᑦ ᐱᓕᕆᐊᒃᓴᓄᓪᓗ. 

$190 ᐅᖓᑖᓄᑦ ᐱᖁᑎᕐᔪᐊᓄᑦ 
(ᐊᑐᖅᑕᐅᓗᑎᒃ ᒐᕙᒪᑐᖃᒃᑯᑦ ᐱᓕᕆᐊᖏᑦ)

ᐊᔾᔨᒌᙱᑦᑐᓄᑦ ᐊᑐᖅᑕᐅᔪᓐᓇᖅᑐᒥᒃ ᐃᒡᓗᒥ ᐊᒻᒪᓗ ᓂᕿᓕᕆᕝᕕᖕᓂ ᓄᓇᓕᖕᓄᑦ 
ᑕᓪᓕᒪᓄᑦ (ᑮᓇᐅᔭᐃᑦ ᐱᔭᐅᓯᒪᔪᑦ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᓐᓂᑦ). 

ᓄᓇᓕᖕᓂ ᑐᓚᑦᑕᕐᕕᓕᐅᕐᓂᖅ ᐊᐅᓱᐃᑦᑐᕐᒥ ᖃᐅᓱᐃᑦᑐᕐᒥᓗ (ᑮᓇᐅᔭᖅᑖᖅᓯᒪᔪᑦ 
ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂᑦ). 

ᒥᑭᔪᓄᑦ ᐅᒥᐊᓄᑦ ᑐᓚᑦᑕᕐᕕᓕᐅᕐᓂᖅ ᐃᒃᐱᐊᕐᔪᖕᒥ ᑲᖏᖅᑐᒑᐱᖕᒥᓗ 
(ᑮᓇᐅᔭᖃᖅᑎᑕᐅᔪᖅ ᐃᒪᕐᒥᐅᑕᓕᕆᔨᒃᑯᓄᑦ). 

ᐃᓕᓐᓂᐊᕐᕕᒃᓴᒥ ᒥᑦᑎᒪᑕᓕᖕᒥ (ᑮᓇᐅᔭᖃᖅᑎᑕᐅᔪᖅ ᐃᓚᖓᓂᑦ ᒐᕙᒪᑐᖃᒃᑯᑦ 
ᐱᕙᓪᓕᐊᔪᓕᕆᔨᖏᓐᓄᑦ CANOR). ᕿᑭᖅᑕᓃᒃᑯᑦ ᑮᓇᐅᔭᖅᑖᒃᑲᓐᓂᖅᓯᒪᔪᑦ 
$10ᒥᓕᔭᓂᒃ ᐃᓕᓐᓂᐊᕐᕕᒃᓴᒧᑦ ᑐᕌᖓᔪᓂᒃ ᐊᑐᖅᖢᒍ ᓄᓘᔮᖕᒧᑦ ᐊᖏᕈᑎᖓ. 

$54 ᒥᓕᔭᓐ ᐅᖓᑖᓂ 
ᐊᐅᓚᑦᑎᔾᔪᑎᒃᓴᓄᑦ, ᐃᖅᑲᓇᐃᔮᒃᓴᓄᑦ 
ᐱᓕᕆᐊᒃᓴᓄᑦ 
(ᐊᑐᖅᖢᒍ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᒃᓴᖏᓐᓂ ᐊᖏᕈᑎᖓ) 

ᐊᑑᑎᖃᖅᑐᓂᒃ ᐃᖅᑲᓇᐃᔮᒃᓴᖃᖅᑎᑦᓯᓂᖅ ᑕᓪᓕᒪᓄᑦ ᓄᓇᓕᖕᓄᑦ ᓇᐅᑦᑎᖅᓱᖅᑎᐅᓂᕐᒧᑦ. 

ᐊᐅᓚᑦᑎᔨᐅᓂᐊᖅᑐᑦ ᐱᖃᓯᐅᓗᒍ ᐃᒪᖅ ᐃᓅᓗᑎᒃ ᐅᖃᐅᔾᔨᔨᒋᔭᐅᓂᐊᖅᑐᑦ, ᐊᒻᒪᓗ ᐊᐅᓚᑦᑎᖃᑎᒌᑦ 
ᑲᑎᒪᔨᖏᑦ, ᑲᑐᔾᔭᐅᓯᒪᓪᓗᓂ ᑲᑎᒪᔨᐅᕝᕕᐅᔪᖅ ᐃᓄᖕᓄᑦ/ᒐᕙᒪᒃᑯᓐᓄᓪᓗ ᐊᐅᓚᑦᑎᓂᕐᒧᑦ ᑲᑎᒪᔩᑦ.

ᐃᖃᓗᓕᕆᓂᕐᒥᒃ ᐱᕙᓪᓕᐊᑎᑦᓯᓂᖅ ᐱᕕᒃᓴᕆᔭᐅᔪᓐᓇᖅᑐᑦ ᐃᓗᐊᓂ ᐊᑭᐊᓂᓘᓐᓃᑦ  
ᑕᓪᓗᕈᑎᐅᑉ ᐃᒪᖓᓂ.

ᑐᕙᐃᔪᐃᑦᑐᑦ ᓴᐳᔾᔭᐅᓯᒪᑲᐃᓐᓇᕐᓂᖓ ᓄᖅᑲᖓᑎᑦᓯᓂᕐᒥᒃ ᐊᒃᑐᖅᑕᐅᑦᑕᐃᓕᖁᓪᓗᒍ 
ᖃᓄᐃᓐᓂᕆᔭᖓ ᖃᐅᔨᓴᖅᑕᐅᓚᐅᙱᑎᓪᓗᒍ, ᐃᓚᒋᔭᐅᓗᑎᒃ ᓄᓇᓖᑦ, ᐊᒻᒪᓗ 
ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖓ. 

ᓅᑎᑦᓯᖃᑦᑕᕐᓂᖅ ᐃᓱᒪᒋᔭᐅᓪᓗᑎᒃ ᐃᓅᓱᒃᑐᑦ ᐊᒻᒪᓗ ᐱᓕᕆᓗᑎᒃ ᓄᓇᓕᐊᕈᔾᔨᓂᕐᒥᒃ 
ᐃᓕᓐᓂᐊᖅᑎᑦᓯᓂᕐᒧᑦ ᐊᒻᒪᓗ ᖃᐅᔨᒪᔭᐅᔪᓂᒃ ᑐᓂᓯᓂᕐᒥᒃ ᐃᓄᐃᑦ ᐃᓕᖅᑯᓯᖓᓂᙶᖅᑐᓂ 
ᐱᔪᒪᔭᐅᔪᓂᓗ. ᓇᐅᑦᑎᖅᓱᖅᑏᑦ ᐃᑲᔪᕐᓂᐊᖅᑐᑦ ᓴᖅᑭᑎᑦᓯᖃᑕᐅᓗᑎᒃ ᐱᓕᕆᐊᒃᓴᒥ. 

ᐃᒪᒃᑯᑦ ᐃᖏᕐᕋᓂᖅ ᐃᓕᓐᓂᐊᕈᑎᒃᓴᑦ ᐃᓕᓐᓂᐊᖅᑎᑦᓯᓂᕐᒥᒃ ᐃᓄᖕᓂ ᖃᓄᖅ ᐃᒪᒃᑯᑦ 
ᐃᖏᕐᕋᕆᐊᖃᕐᓂᕐᒥᒃ ᒥᑭᔪᓂᒃ ᐅᒥᐊᓕᖕᓂ ᐊᒻᒪᓗ ᑐᐊᕕᕐᓇᖅᑐᓕᕆᓂᖅ. 

ᐃᓄᖕᓄᑦ-ᓯᕗᒃᑲᖅᑕᐅᔪᒥᒃ ᖃᐅᔨᓴᕐᓂᖅ ᐱᖃᓯᐅᑎᓗᒍ ᖃᐅᔨᓴᕐᓂᖅ ᐊᒻᒪᓗ ᓇᐅᑦᑎᖅᓱᕐᓂᕐᒧᑦ 
ᑐᑭᒧᐊᒍᑎᒃᓴᓂ ᐃᑲᔪᕐᓂᐊᖅᑐᓂᒃ ᐃᓄᖕᓄᑦ ᓯᕗᒃᑲᖅᑕᐅᔪᓂᒃ ᖃᐅᔨᓴᕐᓂᕐᓂ ᐊᒻᒪᓗ  
ᓇᐅᑦᑎᖅᓱᕐᓂᕐᓂ ᐃᒫᓂ ᓴᐳᔾᔨᕕᐅᔪᒥ. 

ᐃᓕᓐᓂᐊᕐᓂᖅ, ᐃᓕᓐᓂᐊᕐᓂᕐᒧᑦ ᐃᑲᔫᓯᐊᑦ ᐊᒻᒪᓗ ᐱᔪᓐᓇᕐᓂᖅᑖᖅᑎᑦᓯᕙᓪᓕᐊᓂᕐᒧᑦ 
ᐃᓕᓐᓂᐊᖅᑎᑦᓯᓂᖅ, ᐃᓄᐃᑦ ᐃᓕᓐᓂᐊᕈᓐᓇᖁᓪᓗᒋᑦ ᐃᖅᑲᓇᐃᔮᒃᓴᓄᑦ ᑕᓪᓗᕈᑎᐅᑉ ᐃᒪᖓᓂ.

ᐅᒪᔪᕐᓂᐊᖅᑏᑦ ᑲᑎᒪᔨᖏᑦ ᐱᔪᓐᓇᕐᓂᖅᑖᖅᑎᑕᐅᓗᑎᒃ ᐱᕙᓪᓕᐊᒍᑎᒋᔭᐅᓂᐊᖅᑐᓂᒃ ᐊᒻᒪᓗ 
ᐃᓚᒋᔭᐅᓗᑎᒃ ᐊᐅᓚᑦᑎᓂᕐᒥᒃ ᐊᒻᒪᓗ ᐊᐅᓚᑕᐅᔾᔪᑎᖏᓐᓂ ᑕᓪᓕᒪᐅᔪᓂ ᐊᑭᒋᔭᖃᖅᑐᓂ ᓄᓇᓕᖕᓂ.



ᓇᐅᑦᑎᖅᓱᖅᑏᑦ ᒥᒃᓵᓄᑦ

98 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦ ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᐱᒻᒪᕆᐅᔪᒥᒃ ᐃᓚᒋᔭᐅᖃᑕᐅᔪᓂᒃ ᑕᓪᓗᕈᑎᐅᑉ ᐃᒪᖓᓄᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᒃᓴᖏᓐᓂᒃ ᐊᖏᕈᑎᖓᓂ ᓇᐅᑦᑎᖅᓱᖅᑎᖃᕐᓂᕐᒥᒃ. 

ᑖᓐᓇ ᐱᓕᕆᐊᖅ ᐃᓄᖕᓄᑦ ᐱᓕᕆᐊᖑᔪᑦ ᐊᕙᑎᒥᒃ ᓇᐅᑦᑎᖅᓱᕐᓂᕐᒥᒃ ᐊᒻᒪᓗ 
ᐅᒪᔪᖅᓯᐅᖃᑦᑕᕐᓂᕐᒥᒃ ᑕᓪᓗᕈᑎᐅᑉ ᐃᒪᖓᓂ ᓴᐳᔾᔨᕕᖕᒥ. ᑐᙵᕕᓕᐅᖅᓯᒪᓪᓗᓂ 
ᐃᓕᓐᓂᐊᕐᓂᕐᒥᒃ, ᐃᖅᑲᓇᐃᔮᒃᓴᖃᕐᓂᖅ ᐊᒻᒪᓗ ᐊᓯᖏᓐᓂᑦ ᐱᕙᓪᓕᐊᔾᔪᑎᒃᓴᓂ 
ᐃᓄᖕᓄᑦ. 

ᔪᓚᐃ 2018ᒥ, ᕿᑭᖅᑕᓃᒃᑯᑦ ᓴᖅᑭᑎᑦᓯᓚᐅᖅᑐᑦ ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑎᓂ 
ᐆᑦᑐᕋᖅᑕᐅᓂᐊᖅᑐᒥᒃ ᐃᒃᐱᐊᕐᔪᖕᒥ ᓯᕗᓂᐊᒍᑦ ᐃᑲᔫᓯᐊᖑᓗᓂ. ᑖᓐᓇ ᐱᓕᕆᐊᖅ 
ᑲᔪᓯᒍᓐᓇᓚᐅᖅᑐᖅ ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᓐᓂ. ᑖᓐᓇ 
ᐱᓕᕆᐊᖅ ᓇᓗᓇᐃᔭᐃᓯᒪᑦᑎᐊᖅᑐᖅ ᐃᓄᐃᑦ ᐱᓕᕆᐊᒃᓴᖏᓐᓂ ᐊᕙᑎᒥᒃ ᓴᐳᔾᔨᓂᕐᒥᒃ 
ᐅᒪᔪᖅᓯᐅᕐᓂᕐᒥᓗ, ᐃᒪᕐᒥ ᓴᐳᔾᔭᐅᓯᒪᔪᒥᒃ. ᑐᙵᕕᓕᐅᖅᓯᒪᒋᓪᓗᓂ ᐃᓕᓐᓂᐊᕈᓐᓇᕐᓂᕐᒥᒃ, 
ᐃᖅᑲᓇᐃᔮᒃᓴᓂ ᐊᒻᒪᓗ ᐊᓯᖏᓐᓂᑦ ᐱᕙᓪᓕᐊᔾᔪᑎᒋᔭᐅᔪᓐᓇᖅᑐᓄᑦ ᐃᓄᖕᓄᑦ. 

ᓇᐅᑦᑎᖅᓱᖅᑏᑦ ᐊᐅᓚᑦᑎᔪᑦ ᐃᒪᓂ ᐃᒃᐱᐊᕐᔫᑉ ᐊᕙᑖᓂ. ᑖᒃᑯᐊ ᓇᐅᑦᑎᖅᓱᖅᑏᑦ 
ᓇᐅᑦᑎᖅᓱᖃᑦᑕᖅᑐᑦ ᐊᓐᓇᐅᒪᖃᑎᒌᒃᑐᑦ ᖃᓄᐃᓐᓂᕆᔭᖏᓐᓂ, ᐋᖅᑭᐅᒪᑎᑦᓯᓪᓗᑎᒃ 
ᐃᓕᖅᑯᓯᕐᒥᙶᖅᑐᓂᒃ ᐃᓂᓂᒃ, ᐃᓚᒋᔭᐅᓪᓗᑎᒃ ᐸᕐᓇᐃᓂᕐᒥᒃ ᓄᓇᓕᕆᓂᕐᒥᒃ 
ᐃᒪᓕᕆᓂᕐᒥᓗ, ᐊᒻᒪᓗ ᖃᑭᑎᑦᓯᒪᓪᓗᑎᒃ ᑭᖑᕚᕇᑦ ᑐᓂᔭᐅᓂᖏᓐᓂᒃ 
ᐃᓄᐃᑦ ᖃᐅᔨᒪᔭᖏᓐᓂᒃ. ᐃᓚᒋᓪᓗᒍ ᓇᐅᑦᑎᖅᓱᕐᓂᕐᒥᒃ ᐱᓕᕆᐊᖏᓐᓂᒃ, 
ᐅᒪᔪᖅᓯᐅᖅᑎᐅᖃᑕᐅᔪᑦ ᓄᓇᓕᖕᒥᐅᓄᑦ ᑐᓂᔭᐅᓂᐊᖅᑐᓂ. 

“ᐃᔨᒋᔭᐅᕗᒍᑦ ᓯᐅᑎᒋᔭᐅᓪᓗᑕᓗ 
ᕿᑭᖅᑕᓂ ᓄᓇᓕᖕᓂ. 
ᓇᐅᑦᑎᖅᓱᖃᑦᑕᖅᑐᒍᑦ 
ᐊᓯᔾᔨᖅᐸᓪᓕᐊᔪᓂᒃ ᖃᐅᔨᓇᓱᒃᖢᑕ.” 

- ᒥᓵᑭ ᐊᓗᕈᑦ, 
ᓇᐅᑦᑎᖅᓱᖅᑏᑦ ᑲᒪᔨᖓ, ᐃᒃᐱᐊᕐᔪᖕᒥ 

“ᑕᓪᓗᕈᑎᐅᑉ ᐃᒪᖓ ᐱᓕᕆᐊᖑᔪᖅ 
ᑲᓇᑕᓕᒫᒧᑦ, ᐃᓄᖕᓄᑐᐃᓐᓇᙱᑦᑐᒥᒃ. 
ᓄᓇᕐᔪᐊᕐᒥ ᐃᓕᓴᕆᔭᐅᓯᒪᖕᒪᑦ ᐃᒫᓂ 
ᓴᐳᔾᔨᕕᐅᓂᖓᓄᑦ. ᐃᓚᒋᔭᐅᖃᑕᐅᕗᒍᑦ 
ᑕᒪᑐᒥᖓ, ᐅᐱᒍᓲᑎᒋᓪᓗᑎᒍᑦ.” 

- ᒥᓵᑭ ᐊᓗᕈᑦ, 
ᓇᐅᑦᑎᖅᓱᖅᑏᑦ ᑲᒪᔨᖓ, ᐃᒃᐱᐊᕐᔪᖕᒥ 

ᓯᕗᓪᓕᖅᐹᖓᓂ ᐊᕐᕌᒍᒥ ᐱᒋᐊᖅᑕᐅᑎᓪᓗᒍ ᓇᐅᑦᑎᖅᓱᖅᑏᑦ ᐆᒃᑐᕋᖅᑕᐅᔪᒥᒃ 
ᐱᓕᕆᐊᕐᒥ ᐊᒃᑐᐃᓂᖃᓚᐅᕐᒪᑦ ᐃᓅᓯᕐᓂ ᐱᕙᓪᓕᐊᓂᕐᒥᓪᓗ ᐃᒃᐱᐊᕐᔪᖕᒥᐅᓂ. 
ᑕᓪᓕᒪᐅᔪᑦ ᐱᖓᓲᔪᖅᑑᑎᓪᓗᒋᑦ ᓇᐅᑦᑎᖅᓱᖅᑏᑦ ᑮᓇᐅᔭᓕᐅᖅᑎᑐᐊᖑᔪᑦ 
ᐃᓚᒋᔭᖏᓐᓂ. ᑲᑎᓪᓗᒋᑦ ᐃᑲᔪᖅᑐᑦ 11ᓗᐊᓂ ᐃᓐᓇᕐᓂ ᐊᒻᒪ 22ᓂ ᕿᑐᕐᖓᕆᔭᐅᔪᓂ. 

ᐃᑲᔪᕐᓂᖏᑦ ᐅᖓᑖᓅᖅᓯᒪᔪᖅ ᐃᓚᒋᔭᐅᑐᐃᓐᓇᐅᙱᑦᑐᓄᑦ. ᐃᖃᓗᒃᐱᒃ, ᓇᑦᑎᖅ 
ᐊᒻᒪᓗ ᐊᓯᖏᑦ ᐅᒪᔪᑦ ᐱᔭᐅᕙᒃᑐᑦ ᓇᐅᑦᑎᖅᓱᖅᑎᓄᑦ ᐊᒻᒪᓗ ᐊᒥᖅᑳᖅᑕᐅᓪᓗᑎᒃ 
ᓂᕿᒃᓴᖃᖅᑎᑦᓯᓪᓗᑎᒃ ᓄᓇᓕᖕᒥᐅᓂ. ᐅᒪᔪᖅᑕᐅᔪᓂᑦ ᓂᕿᒃᓴᐅᙱᑦᑐᑦ ᓱᕐᓗ 
ᕿᓯᖓ ᑐᓂᔭᐅᕙᒃᖢᑎᒃ ᒥᖅᓱᖅᑎᓄᑦ ᓴᓇᙳᐊᖅᑎᓄᓗ ᒪᑭᒃᑲᓐᓂᖁᓪᓗᒍ ᓄᓇᓕᖕᒥ 
ᐱᕙᓪᓕᐊᓂᐅᔪᖅ. 

ᓇᐅᑦᑎᖅᓱᖅᑏᑦ ᐊᖅᑯᑎᒋᔭᐅᕗᑦ ᐃᓅᓱᒃᑐᓂ ᐃᓐᓇᕐᓂᓗ. ᓇᐅᑦᑎᖅᓱᖅᑏᑦ 
ᐱᔪᓐᓇᕐᓂᖏᑦ ᐊᔪᙱᓐᓂᕆᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᑐᓂᔭᐅᓯᒪᔪᑦ 
ᐃᖅᑲᓇᐃᔭᖃᑎᒋᔭᐅᕙᒃᖢᑎᒃ ᐃᓐᓇᐃᑦ ᐃᓅᓱᒃᑐᑦ ᐃᓕᒍᒪᑦᑎᐊᖅᑐᑦ ᓅᓯᒪᓂᕐᒧᑦ 
ᖃᐅᔨᒪᔭᐅᔭᕆᐊᓕᖕᓂᑦ. ᐃᓅᓱᒃᑐᑦ ᐃᓚᐅᓂᖏᑦ ᐃᓕᔭᐅᓯᒪᔪᑦ ᑭᓱᓕᒫᓂᒃ 
ᓇᐅᑦᑎᖅᓱᖅᑏᑦ ᐱᓕᕆᐊᖏᓐᓂᒃ, ᐊᒡᓛᓪᓘᓐᓃᑦ ᐊᓐᓄᕌᖏᑦ, ᑲᓚᖏᑦ ᑐᖑᔪᖅᑐᑦ, 
ᓴᓇᔭᐅᓯᒪᓪᓗᑎᒃ ᓄᓇᓕᖕᒥ ᒥᖅᓱᖅᑎᓄᑦ ᐃᓅᓱᒃᑐᓄᑦ ᒥᖅᓱᖅᑕᐅᓯᒪᔪᑦ 
ᐃᓕᓐᓂᐊᖅᑎᓪᓗᒋᑦ. 

ᐊᒃᑐᐃᓯᒪᓂᖏᑦ 
ᓇᐅᑦᑎᖅᓱᖅᑏᑦ ᐃᒃᐱᐊᕐᔪᖕᒥ



ᓇᐅᑦᑎᖅᓱᖅᑏᑦ ᖃᐅᔨᒪᔭᐅᖁᓪᓗᒋᑦ  
ᑭᓇᐅᓂᖏᓐᓂ ᓂᐅᕆ ᐃᖃᓗᔾᔪᐊᖅ
ᓇᐅᑦᑎᖅᓱᖅᑎᓂ ᐊᐅᓚᑦᑎᔨ, ᐃᒃᐱᐊᕐᔪᖕᒥ 

1110 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦ ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

“ᑖᓐᓇ ᐃᖅᑲᓇᐃᔮᖅ 
ᐱᔪᒪᓯᒪᐃᓐᓇᖅᑕᕋ ᐊᒥᓱᓄᑦ ᐊᕐᕌᒍᓂ 
− ᓴᐳᔾᔨᓂᕐᒥᒃ ᐃᒪᖁᑎᑦᑎᓐᓂ.”  “ᖃᐅᔨᒪᔪᖓ ᐃᓅᓱᒃᑐᖃᕐᒪᑦ 

ᐊᑖᑕᖃᙱᑦᑐᓂᒃ. ᐱᕕᖃᖅᑎᒍᓐᓇᖅᑕᕗᑦ 
ᐃᓕᓐᓂᐊᕈᓐᓇᕐᓂᕐᒥᒃ. 
ᐃᓕᓐᓂᐊᖅᑎᒍᓐᓇᖅᑕᕗᑦ ᖃᓄᖅ 
ᐃᓕᖅᑯᓯᑎᒍᑦ ᓇᑦᑎᕈᓐᓇᕐᒪᖔᑖᒃ ᐅᓈᕐᒥ.”

ᓄᓕᐊᓕᒃ ᐱᖓᓱᓂ ᐸᓂᖃᖅᖢᑎᒃ ᐃᕐᓂᑐᐊᖃᖅᖢᑎᒃ 

ᑮᓇᐅᔭᓕᐅᖅᑎᑐᐊᖅ ᐃᓚᒋᔭᖏᓐᓂ

ᓯᑕᒪᐅᔪᑦ ᓇᔪᖅᑐᑦ ᐃᒡᓗᖓᓂ ᐱᖓᓱᓂ ᐃᒡᓗᕈᓯᓕᖕᒥ

ᓂᐅᕆ ᐃᖃᓗᔾᔪᐊᖅ ᐊᕙᑎᒥᒃ ᑭᒡᒐᖅᑐᐃᔨᐅᔪᖅ ᐊᔾᔨᓕᐅᕆᔨᐅᓯᓐᓈᖅᖢᓂ 
ᐱᓕᕆᐊᖃᖅᓯᒪᓪᓗᓂ ᓴᐳᔾᔭᐅᖁᓪᓗᒍ ᐸᖅᑭᔭᐅᑦᓯᐊᖁᓪᓗᒍ ᐅᑭᐅᖅᑕᖅᑑᑉ ᖁᑦᑎᒃᑐᖓᓂ 
ᐃᓅᓯᖓᓂ ᑕᐃᒪᐃᓕᐅᖅᓯᒪᓪᓗᓂ. ᐃᖃᓗᔾᔪᐊᖅ ᐱᔨᑦᓯᖃᑦᑕᖅᓯᒪᔪᖅ ᒪᐃᔫᓂᕐᒥ 
ᐱᖓᓱᐃᖅᖢᓂ ᓂᕈᐊᖅᑕᐅᓯᒪᓂᑰᓪᓗᓂ ᐊᒻᒪᓗ ᐱᒋᐊᖅᑎᑦᓯᔨᐅᖃᑕᐅᓚᐅᖅᑐᖅ 
ᐸᖓᒍᔾᔨᓂᕐᒥ, ᐊᕐᕌᒍᑕᒫᑦ ᕿᒧᒃᓯᐅᑎᓕᐅᑎᔪᓂᒃ. ᐃᖃᓗᔾᔪᐊᖅ ᐊᖓᔪᖅᑳᖏᑦ 
ᓅᑕᐅᓚᐅᖅᓯᒪᔪᑦ ᓇᑦᑎᖅᓱᔪᕐᒥᑦ ᑲᖏᖅᑐᒑᐱᖕᒧᑦ, ᐃᓅᕝᕕᒋᓯᒪᓪᓗᓂᐅᒃ. 

ᒥᓵᑭ ᐊᓗᕈᖅ ᓄᓇᓕᖕᒥ ᓯᕗᓕᖅᑎᐅᖃᑕᐅᔪᖅ ᑐᓵᔨᐅᓯᓐᓈᖅᖢᓂ ᐅᖅᑲᕆᒃᑑᓪᓗᓂ 
ᐃᓄᒃᑎᑐᑦ. ᐊᓗᕈᖅ ᐃᒃᐱᐊᕐᔪᖕᒥᐅᑕᐅᓕᓚᐅᖅᑐᖅ ᐊᕐᕌᒍᖃᓕᖅᖢᓂ 6ᓂ, ᐃᓚᖏᑦ 
ᓅᑎᓪᓗᒋᑦ ᓄᓇᓕᕋᓛᓂᑦ ᐊᓗᕈᑦ ᖃᑕᙳᑎᖏᓪᓗ ᐃᓕᓐᓂᐊᖁᔭᐅᓕᖅᑎᓪᓗᒋᑦ ᒐᕙᒪᒃᑯᑦ 
ᐊᐅᓚᑕᖏᓐᓂᒃ ᐃᓕᓐᓂᐊᕐᕕᖕᓂ. 

ᐊᓗᕈᑦ ᓄᖅᑲᓚᐅᖅᓯᒪᔪᖅ ᐃᓕᓐᓂᐊᕐᓂᕐᒥᒃ ᒍᕇᑦ 8ᒦᓕᖅᑎᓪᓗᒍ, ᑭᖑᓂᐊᒍᓪᓗ 
ᐃᓕᓐᓂᐊᕆᐊᓕᓚᐅᖅᑐᖅ ᓄᓇᕗᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ. 

ᐃᓅᓯᖓᓂ, ᐊᓗᕈᖅ ᐊᔾᔨᒌᙱᑦᑐᓂᒃ ᐃᖅᑲᓇᐃᔮᖃᖃᑦᑕᖅᓯᒪᔪᖅ ᓱᕐᓗ ᐅᔭᕋᕐᓂᐊᕐᕕᖕᒥ 
ᐃᖅᑲᓇᐃᔭᖅᑎᐅᓪᓗᓂ ᐊᒻᒪ ᐅᒪᔪᕐᓂᐊᖅᑎᐅᖃᑦᑕᖅᓯᒪᓪᓗᓂᓗ. 

ᓄᓕᐊᓕᒃ ᕿᑐᕐᖓᖃᖅᖢᑎᒃ 7ᓂ; ᐱᖓᓱᑦ ᓇᖕᒥᓂᖏᑦ  
ᐊᒻᒪᓗ ᓯᑕᒪᓂ ᑎᒍᐊᖅᓯᒪᔭᖏᑦ, 15ᖑᔪᑦ ᐃᕐᖑᑕᖏᑦ, 
ᐊᑕᐅᕐᒥᓪᓗ ᐃᓗᓕᖃᖅᖢᓂ 

ᓂᕿᒃᓴᖅᓯᐅᖅᑎᑐᐊᖅ/ᑮᓇᐅᔭᓕᐅᖅᑎᑐᐊᖅ

6ᖑᔪᑦ ᓇᔪᖅᑐᑦ 4ᓂ ᐃᒡᓗᕈᓯᓕᖕᒥᑦ ᐃᒡᓗᒥ

ᓇᐅᑦᑎᖅᓱᖅᑏᑦ ᖃᐅᔨᒪᔭᐅᖁᓪᓗᒋᑦ 
ᑭᓇᐅᓂᖏᓐᓂ ᒥᓵᑭ ᐊᓗᕈᑦ
ᓇᐅᑦᑎᖅᓱᖅᑎᓂ ᑲᒪᔨ, ᐃᒃᐱᐊᕐᔪᒃ 



ᓇᐅᑦᑎᖅᓱᖅᑏᑦ ᐱᓕᕆᐊᖏᑦ

12 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦ

ᓂᕿᒃᓴᖅᓯᐅᕐᓂᖅ ᐊᒻᒪᓗ 
ᐊᐅᓚᑦᑎᔪᓐᓇᕐᓂᕐᒥᒃ ᓂᕿᓂ 

ᐱᒻᒪᕆᐅᔪᒃᑯᑦ ᐃᖅᑲᓇᐃᔮᕆᔭᐅᖃᑕᐅᔪᖅ 
ᓇᐅᑦᑎᖅᓱᖅᑎᓄᑦ ᐅᒪᔪᖅᓯᐅᖃᑦᑕᕐᓂᖅ 
ᐃᒪᕐᒥᐅᑕᓂ ᐊᒻᒪᓗ ᐅᒪᔪᖅᑕᒥᓂᒃ ᒥᓇᖅᓯᓪᓗᑎᒃ 
ᓄᓇᓕᖕᒥᐅᓄᑦ. 

ᐸᖅᓴᐃᓂᖅ

ᓇᐅᑦᑎᖅᓱᖅᑏᑦ ᐃᑲᔪᖃᑦᑕᖅᑐᑦ ᐸᖅᓴᐃᔨᓂ 
ᐅᑭᐅᖅᑕᖅᑑᑉ ᖁᑦᑎᒃᑐᖓᓂ, ᑖᒃᑯᐊ 
ᐃᖅᑲᓇᐃᔭᖅᑏᑦ ᐱᒋᐊᕆᐊᖃᑦᑕᖅᑐᑦ 
ᓄᓇᓕᒃ ᐃᑲᔪᖅᑕᐅᔭᕆᐊᖃᓕᕌᖓᑦ. 

ᓇᐅᑦᑎᖅᓱᕐᓂᖅ ᐊᒻᒪ ᖃᐅᔨᓴᕐᓂᖅ

ᐃᖅᑲᓇᐃᔮᕆᔭᖓᑕ ᐃᓚᖓ, ᑖᒃᑯᐊ 
ᓇᐅᑦᑎᖅᓱᖅᑏᑦ ᖃᐅᔨᓴᖃᑦᑕᕆᐊᖃᖅᑐᑦ 
ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᕐᓗᒋᑦ ᐃᒪᖅ/
ᓯᑯ ᖃᓄᐃᓐᓂᕆᔭᖏᓐᓂᒃ ᐊᒻᒪᓗ ᐅᒪᔪᓂ. 

ᓄᓇᓕᖕᒥ ᐃᓚᐅᑎᑦᓯᓂᖅ

ᓇᐅᑦᑎᖅᓱᖅᑏᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ 
ᓄᓇᓕᖕᒥᐅᓂ, ᐊᖅᑯᑎᒋᔭᐅᓪᓗᑎᒃ ᐃᓐᓇᕐᓂ 
ᐃᓅᓱᒃᑐᓂᓪᓗ. 

ᓄᐊᓴᐃᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂ

ᓇᐅᑦᑎᖅᓱᖅᑏᑦ ᐃᑲᔪᖅᑐᑦ 
ᓄᐊᓴᐃᖃᑕᐅᓪᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓐᓇᕐᒪᕆᖕᓂᑦ. 

ᐃᓕᖅᑯᓯᐅᑉ ᒥᒃᓵᓄᑦ ᖃᐅᔨᒪᔨᑕᐃᑦ 
ᑐᑭᓕᐅᖅᑎᐅᓪᓗᑎᓪᓗ 

ᓇᐅᑦᑎᖅᓱᖅᑏᑦ ᐃᓕᖅᓯᑯᐅᑉ ᒥᒃᓵᓄᑦ 
ᖃᐅᔨᒪᔨᑕᕆᔭᐅᔪᑦ ᑐᑭᓕᐅᖅᑎᐅᓪᓗᑎᓪᓗ ᑕᓪᓗᕈᑎᐅᑉ 
ᐃᒪᖓᓂ ᐃᒪᕐᒥᐅᑕᐃᑦ ᓴᐳᔾᔨᕕᖓᓄᑦ. 

ᑲᔪᓯᑦᑎᐊᕐᓂᖓ ᐅᒃᐱᐊᕐᔪᖕᒥ ᐆᑦᑐᕋᖅᑕᐅᓚᐅᖅᑐᒥᒃ ᐱᓕᕆᐊᖓ ᐱᖃᓯᐅᑎᔪᓐᓇᓚᐅᖅᑐᑦ 
ᓇᐅᑦᑎᖅᓱᖅᑎᓂ ᑕᓪᓗᕈᑎᐅᑉ ᐃᒪᖓᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᒃᓴᖏᓐᓂ ᐊᖏᕈᑎᒥᒃ 
ᐊᒻᒪᓗ ᓇᐅᑦᑎᖅᓱᖅᑖᕐᓂᐊᖅᖢᑎᒃ ᑲᖏᖅᑐᒑᐱᖕᒥ, ᐊᐅᓱᐃᑦᑐᕐᒥ, ᒥᑦᑎᒪᑕᓕᖕᒥ ᖃᐅᓱᐃᑦᑐᕐᒥᓗ.  

